Strategjia e trajnimit të anëtarëve të komisioneve zgjedhore të niveleve të dyta dhe të treta 
për zgjedhjet e organeve të qeverisjes vendore,  të datës 8 maj 2011
______________________________________________________________________________


Lidhja1
        

PROCEDURA E PËRZGJEDHJES SË TRAJNUESVE, KRITERET E VLERËSIMIT, DOKUMENTACIONI QË DUHET TË PARAQESIN, RASTET E SHKARKIMIT, 
TË DREJTAT DHE DETYRAT E TYRE
Trajnuesit e zgjedhur për zhvillimin e proceseve trajnuese të komisioneve zgjedhore,  jo vetëm do të  të zbatojnë me rigorozitet dhe profesionalizëm afatet kohore, procedurat, dhe  kriteret e trajnimit të përcaktuara në aktet nënligjore të KQZ-së; por edhe do të: 

· identifikojnë dhe  kontribuojnë në shmangien e problematikës së hasur gjatë procesit të trajnimit;

· identifikojnë dhe analizojnë probleme teknike të veçanta të cilat mund të përbëjnë bazën për një bashkëpunim të suksesshëm;

· analizojnë problematikën  në fushën e trajnimit si dhe të shkëmbejnë në mënyrë të vazhdueshme njohuri dhe praktika të reja. 
Procedura e përzgjedhjes së trajnuesve do të jetë transparente në procesin e rekrutimit të tyre, por duke përmirësuar e ndryshuar disa kërkesa (përcaktimin e kritereve) në funksion të ngritjes së cilësisë së kandidaturave, që do të përzgjidhen. 

Konkurimi i hapur dhe intervista me gojë do t’i japë përparësi kandidaturave me eksperiencë të mëparshme zgjedhore, por dhe me performancë të kënaqshme në punën e tyre të mëparshme në bashkëpunimin me KQZ-në, duke u bazuar në kriteret, e përcaktuara nga KQZ. 
1.  Procedura e përzgjedhjes së trajnuesve për KZAZ-të, KQV-të dhe GNV-të:
a. Njoftimi në median e shkruar dhe elektronike në lidhje me:
- numrin e trajnuesve që kërkohen për trajnimin e anëtarëve të KZAZ-ve, KQV dhe GNV;

- kriteret, që duhet të plotësojnë kandidaturat për trajnues;
- afatin kohor për dorëzimin e dokumentacionit që duhet të paraqesin kandidaturat pranë Zyrës së Regjistimit të Akteve dhe Dokumentacionit, Protokollit në KQZ.
Përzgjedhja e trajnuesve do të bëhet pas vlerësimit të dokumentacionit të sjellë nga kandidatët për trajnues dhe intervistës së zhvilluar me secilin prej tyre. Intervista do të organizohet nga DKTZEZ, ku Drejtori i DKZTEZ-së, Shefja e Sektorit të Trajnimit, Drejtori i Burimeve Njerëzore do të jenë përfaqësuesit e KQZ-së për përzgjedhjen e trajnuesve. Miratimi i listës do të bëhet nga Sekretari i Përgjithshëm, për të njehsuar praktikën e përzgjedhjes me punonjësit e përkohshëm gjatë periudhës zgjedhore. 

b. Njoftimi për trajnuesit që janë zgjedhur do të publikohet në websit-in e KQZ-së. Gjithashtu trajnuesve do t’i bëhet njoftim zyrtar individual për lidhjen e kontratës në Drejtorinë e Burimeve Njerëzore (DBNj), ku pjesë e kontratës do të jenë edhe detyrat e tyre.
c. Trajnuesit e zgjedhur, pavarësisht marrëdhënieve të tyre të punës, aty ku ata janë të punësuar, pas shpalljes së tyre si trajnues të KQZ-së, dhe lidhjes së kontratës, për të marrë pjesë në trajnimin e komisionerëve të KZAZ-ve, KQV-ve dhe GNV-ve, do të jenë në dispozicion të KQZ-së për t’u përfshirë në programin e trajnimit të hartuar nga KQZ në datat dhe afatet e miratuara dhe të përcaktuara prej saj. Punëdhënësit e trajnuesve të zgjedhur, si të tillë nga KQZ, duhet të lejojnë punëmarrësit e tyre, të zgjedhur si trajnerë, të përfshihen në programin e trajnimit të KQZ-së, për të cilin ata janë trajnuar.

Anëtarët e KQZ-së dhe vetë subjektet politike të interesuara, pjesëmarrëse në zgjedhje, do të disponojnë listën përfundimtare të trajnuesve, të cilët kanë lidhur kontratën e punës me   DBNj-në (KQZ-në). Gjithashtu lista e trajnuesve për lehtësi të aktorëve në zgjedhje do të publikohet në websit-in e KQZ-së.
2. Kriteret e përzgjedhjes dhe vlerësimit të trajnuesve:
a. Të jenë me arsim të lartë, avantazh juristë dhe avokatë;

b. Të kenë aftësi  trajnuese, avantazh trajnues në procese zgjedhore (e dokumentuar);

c. Të mos jenë të zgjedhur në organet drejtuese të partive politike;
ç.   Të mos jenë:

 
1. kandidatë për kryetarë bashkie/komune; 

2. në listat e kandidatëve për këshilltarë bashkie/komune për këto zgjedhje;

d. Të jenë me vendbanim brenda rrethit, ku  ata do të përfshihen si trajnerë të anëtarëve  të KZAZ-ve, KQV-ve dhe GNV-ve;
dh. Të mos jenë në detyrë në strukturat e organeve të Policisë së Shtetit, organeve të policive të tjera apo Shërbimin Informativ Shtetëror;

e. Të mos jenë dënuar me vendim gjyqësor të formës së prerë;

ë. Të mos jenë dënuar administrativisht për shkelje të dispozitave, të cilat lidhen me zgjedhjet apo të jenë përjashtuar nga shërbimi civil.
3. Dokumentacioni që duhet paraqitur nga kandidatët për trajnues:
a. Curriculum Vitae (CV) e kandidatit për trajnues;
b. Diplomë e Shkollës së Lartë (e noterizuar);
c. Vërtetim pune;
d. Kartë identiteti ose pasaportë për jashtë shteti (e fotokopjuar);
dh. Çertifikatë trajnimi ose dokument tjetër, që vërteton eksperiencën si trajnues (nëse ka);
e. Deklaratë e nënshkruar nga trajnuesi lidhur me shkronjat “c, ç, dh, e, dhe ë”, të parashikuara tek pika 2, “Kriteret e përzgjedhjes dhe vlerësimit” (plotësohet pas përzgjedhjes së tyre).
Kandidatët për trajnues duhet të kenë njohuri për Kodin Zgjedhor dhe Kodin e Etikës. 
4. Të drejtat dhe detyrat e trajnuesve:
Të drejtat
Trajnuesit e zgjedhur:
a. kanë mbrojtjen e KQZ-së në kryerjen e programeve të trajnimit të përcaktuara në programin e hartuar nga KQZ me anëtarët e KZAZ-ve, KQV-ve dhe GNV-ve. Trajnuesve ju garantohen nga strukturat përkatëse të KQZ-së kushte normale për zhvillimin e aktivitetit të trajnimit.
b. marrin pagë dhe dieta për ditët, që do zhvillohet program trajnimi, sipas akteve ligjore e nënligjore në fuqi, në bazë të kontratës që do lidhet me Drejtorinë e Burimeve Njerëzore.
c. kanë në dispozicion, listën e trajnuesve, në rast se kërkohet prej tyre, për t’ia dërguar institucionit përkatës ku ata janë të punësuar, në mënyrë që t’iu ruhet vendi i punës, gjatë kohës që ata do të jenë të përfshirë në programin e trajnimit në dispozicion të KQZ-së.

Detyrat:

Trajnuesit janë të detyruar: 

a. të paraqesin gjatë seancave trajnuese si në formë dhe përmbajtje, vetëm temat dhe materialet zgjedhore të trajtuara nga KQZ-ja në trajnimin me ta; 

b. të shmangin politizimin gjatë zhvillimit të seancave trajnuese;

c. të mbajnë në mënyrë të dukshme dokumentin e identifikimit gjatë programit të trajnimit, sipas modelit që përdoret nga KQZ-ja;

d. të evidentojnë mungesat e paraqitura gjatë programit të trajnimit dhe të njoftojnë Zyrat Rajonale Zgjedhore si dhe DKZTEZ-në, Sektorin e Trajnimeve, për çdo rast konkret; 

e. të dinë të përdorin mjetet ndihmëse të trajnimit;
ë. të japin informacion me shkrim, edhe nëpërmjet email-it si dhe msg-it nëpërmjet telefonit celular, në :

- Sektorin e Trajnimit, inspektorit të trajnimeve, në DKZTEZ, 

- Zyrën Rajonale Zgjedhore përkatëse, 
çdo ditë pas përfundimit të programit të trajnimit lidhur me zhvillimin e tij dhe problemet, që hasen.
5. Rastet e ndërprerjes së kontratës me trajnuesit:
a. Kur mungojnë qoftë edhe në një program trajnimi, që do zhvillohet me ta si dhe në rastet  që  ata do zhvillojnë me anëtarët e KZAZ-ve, KQV-ve dhe GNV-ve;
b. Kur japin dorëheqje;
c. Kur nuk zbatojnë detyrat e përcaktuara në pikën 4;
d. Kur bëhet i paaftë për kryerjen e detyrës (arsye shëndetësore);
e. Kur nuk plotësojnë kërkesat për të qenë trajnues.
6. Baza materiale dhe dokumentacioni:
Materialet trajnuese apo kancelarike përgatiten nga KQZ dhe do t’i vihen në dispozicion trajnuesve të KZAZ-ve, KQV-ve dhe GNV-ve para zhvillimit të çdo programi trajnimi, sipas procesverbalit përkatës të marrjes në dorëzim. Baza materiale trajnuese do të shpërndahet nga KQZ në qendrat e zhvillimit të trajnimit (ambientet e trajnimit: shkolla, kopshte, çerdhe, apo ambiente të tjera të miratuara) me mjetet e KQZ-së dhe/ose Albapostës), në bashkëpunim edhe me inspektorët rajonalë dhe KZAZ-në, ku gjenden ambientet e trajnimit. Marrja në dorëzim e materialeve trajnuese bëhet në ambientet e trajnimit, ku trajnuesi është caktuar të zhvillojë procesin e trajnimit me komisionerët, sipas programit të KQZ-së. Në përfundim të procesit të trajnimit, baza materiale e marrë nga trajnuesit në shërbim të zhvillimit të programit trajnues dhe materialet trajnuese të mbetura pa u shpërndarë, do të dorëzohen në KQZ. 
Shënim:
Numri i trajnuesve të zgjedhur për trajnimin e anëtarëve të KZAZ-ve do të jetë 40, ku secili trajnues do të trajnojë anëtarët e KZAZ-ve të përcaktuar nga DKTZEZ, në dy seanca trajnimi në ditë të ndryshme, pas emërimit të tyre ligjor. 

Numri i trajnuesve të zgjedhur për trajnimin e anëtarëve të GNV-ve do të jetë 71, të cilët do të trajnojnë numëruesit e grupeve të numërimit në vendndodhjen e Vendit të Numërimit të Votave, pas emërimit të tyre ligjor. 
Numri i trajnuesve të zgjedhur për trajnimin e anëtarëve të KQV-ve, do të jetë rreth 250, ku secili trajnues do të zhvillojë programin e trajnimit kryesisht me anëtarët e tre QV-ve, brenda afatit kohor përkatës sipas skemës së paraqitur tek “Lidhja 2” bashkëlidhur strategjisë së trajnimit.
Ndihmësit teknikë-trajnues(66) për transmetimin e të dhënave, do të angazhohen edhe për të trajnuar anëtarë të KZAZ-ve dhe KQV-ve, në rastet e zëvendësimit të tyre ditën e zgjedhjeve. 
DKZTZ, inspektori i trajnimeve, do të përditësojë regjistrin e trajnuesve të KQZ-së në formë manuale dhe elekronike, sipas modelit të miratuar nga Sekretarja e Përgjithshme. 

